
皇明從信錄卷之九

　　　東莞　陳　建輯　　　秀水沈國元訂

己巳〈洪武二十二年〉

正月改大宗正院爲宗人府以秦王爲宗人令晉王爲左

宗正周王爲左宗人楚王爲右宗人

二月禁武臣不得預民事○遣行人齎勑幣賜溫州府平

陽縣知縣張礎勑曰朕惟郡守縣令民之師帥其職惟在

愛民乃者通政司言浙江金鄕衛因造軍器意在擾民爾

平陽縣知縣張礎執法不從卽具以聞朕深嘉歎縣令之

職實稱焉特遣使以鈔三千錠內酒一封往勞以旌爾號

爾其領之○魏敏卓敬等凡八十一人爲給事勸發　　　

三月庚午朔遣使命穎國公傅友德等道軍分駐溯農縣

用衛所操練友德駐沅州申國公徐允恭駐常德曹國公

李景隆駐安陸開國公常昇駐辰州靖寧侯葉昇駐襄豫

普安侯陳桓駐岳州雄武侯周武駐武昌吉安侯陸仲亨

駐蘄州安陸侯吳傑駐恭陵東平侯韓勳駐黃州東川侯

胡海駐寶慶南雄侯趙庸駐長沙宣寧侯曹秦駐瞿塘宣

德侯金鎮駐施州靖海侯吳禎駐衡州江陰侯吳高駐永

州金寧侯孫恪駐沔陽延安侯唐勝宗駐黃平都督張銓

王誠孫彥駐桂陽忠州道州信國公子湯鼎六安侯子王

--

威駐長寧夷陵　諭友德等曰西南蠻夷自昔號稱難服

所以然者其高山深林草木叢密夏多霧雨地氣蒸濕蛇

虺蚊虻之毒隨處而有人入其境不服水土則生疾病所

以功多不就今得爾報已平東川降阿資大勢已定然諸

蠻夷易變生亂朕恐大軍一回彼復跳梁嘯聚豈不重勞

吾將士乎今且還軍分駐要地一以休息士卒一以儡制

夷蠻使至爾等一如所諭○上以天下無事憫諸將老歡

保全之詔從公侯各還其鄉於是定遠侯王弼武定侯鄭

英權要侯兪通源各陛辭　上賜王弼緡錢五萬造銀羅

農鈔二千錠與葺先鑑黃金二百兩白金二千兩鈔二千

錠彩段三十表裏安富厥家英通源各賜賚有差

　〈臣建曰我　太祖之報功臣可謂無所不周無所不厚矣崇其爵焉重其祿焉未也復有山田之錫焉有佃户〉

　〈儀仗户守墳尺之錫焉賞延于世嫡焉未也衆子庶子皆官之焉非子尙公主則女爲王妃焉猶未也其還報〉

　〈也有安高厥家之金帛焉有造第之緡錢焉有葺先塋之鈔錠焉自秦漢而下報功之典未有如此其周且犀〉

　〈者厥後功臣多不克終者無亦其自取也夫〉

四月置詹事院秩正三品以兵部尙書致仕唐鐸爲詹事

前俱以廷臣兼東宮輔導至是　上謂吏部臣曰朕觀歷

代賢明之君于輔導太子必擇忠正賢良之士今東宮官

屬未設衆務無所統領唐鐸爲人謹厚有德量宜當是任

其以鐸爲詹事仍兼尙書之祿

